
GOUVÈNÈ CUOMO ANONSE PI GWO FWA MIDWAY NAN LISTWA FWA ETA NEW 

YORK  
 

Finansman 50 milyon dola pou fwa Midway 48 karo tè-a nan kad revitalizasyon 
fwa eta-a 

Jodi-a, Gouvènè Andrew M. Cuomo anonse ke Wade Shows Midway nan Great New 
York State Fair pral vin pi gwo fwa nan listwa akòz pwojè 50 milyon dola pou revitalize 
teren fwa-a. Fwa Midway 48 karo tè ke yo amelyore-a pral ofri 70 manèj, anpil nan yo 
ap nouvo nan fwa-a, l’ap gen koulwa ki pi laj e ki gen plis sekirite epitou plis kote pou 
moun chita ki kouvri. 
 
«Great New York State Fair se yon tradisyon nan eta-a, epitou se yon gwo motè 
ekonomi Sant New York. E ane sa-a, li pare pou li vin pi gwo motè-a», Gouvènè 
Cuomo te deklare. «Ak envestisman san parèy l’ap jwenn nan men eta-a, fwa-a 
amelyore Midway pou li ka akeyi plis manèj ak opsyon amizman. Epitou, li pral atire lòt 
evènman ki pi gwo ki pral kreye aktivite ekonomik nan rejyon-an pandan tout ane-a.»  
 
Pami nouvo manèj nan Midway yo ap gen youn nan pi gwo rolèkostè nan peyi-a, yon 
nouvo gran rou, epi yon pakèt manèj ki bay emosyon ki gen nouvo limyè LED. Nan kad 
revitalizasyon-an, Midway deplase pi fò nan sèvis elektrik li pou mete yo anba tè pou ka 
genyen mwen obstriksyon pou moun k’ap pouse pousèt yo oswa k’ap sèvi ak chèz 
roulant oubyen aparèy pou mache. Midway asfalte ak yon asfalt spesyal ki dirab ki pare 
pou pran pwa gow manèj tankou rolèkostè-a, k’ap vinin nan plis pase yon douzèn traktè 
e ki ka peze valè 175 tòn.  
 
Nan debi mwa-a, Syracuse Nationals Classic Car Show te sèvi ak nouvo Midway an 
pou premye fwa, te gen preske 8,000 machin. Moun k’ap òganize evènman nan nivo 
nasyonal ap gade kijan yo ka sèvi ak gwo espas sa-a pou ede ekspozisyon yo atire plis 
ekspozan ak plis vizitè. 
 
Midway kontribye anpil nan bidjè operasyonèl Great New York State Fair. An 2015, 
Midway rantre $1,544,506 pou Fwa-a, ki se yon rekò. Otorite yo vle yon pi gow Midway 
ak plis manèj pou yo ka rantre plis lajan. 
 
Joanie Mahoney, yon Otorite nan Onondaga County, te deklare: «Nou apresye 
envestisman Gouvènè Cuomo fè nan New York State Fair. Midway elaji-an pral gen 
nouvo manèj ak plis pla pou amelyore eksperyans tout moun. New York State Fair se 
yon gwo evènman; amelyorasyon sou teren an pral ogmante enpak ekonomik nan 



rejyon nou an.» 
 
Troy Waffner, Direktè pa enterim New York State Fair, te deklare: «Se yon gwo 
chanjman yo fè nan Midway nou an, epi Fwa-a travay anpil ak Wade Shows pou 
maksimize jan yo pral sèvi ak nouvo espas sa-a. Mwen konnen fanatik tout kalite manèj 
yo pral jwenn nouvo fason pou yo jwenn bon jan emosyon nan fwa-a ane sa-a.» 
 
Franz Zaitshik, PDG Wade Shows, te deklare: «Nou kontan vin avèk Midway ki pi 
akse sou envite yo nan Great New York State Fair. Ak envestisman eta-a fè nan teren 
an ak tout ajansman pou envite yo epi anpil nouvo manèj enteresan, Midway pral 
sanble yon pak amizman plis pase anvan.» 
 
Moun ka achte kanè tikè pou manèj Wade Shows Midway a bon pri epi yap jwenn 
eskont sou tikè admisyon fwa-a sou sit ofisyèl machann tikè-a oubyen sou sitwèb Wade 
Shows.  
 
Sant New York ap grandi 
 
Anons jodi-a vin pote kole ak pwojè «Sant New York ap grandi», ki se plan konplè 
rejyon-an pou jenere kwasans ekonomik djanm ansanm ak devlòpman kominote-a. Eta-
a deja envesti preske 3 milya dola nan rejyon-an depi 2012 pou etabli plan-an: 
kapitalize sou opòtinite mache global la, ranfòse biznis epi kreye yon ekonomi enklizif. 
Jounen jodi-a, chomaj la desann nan pi ba nivo li depi avan Gwo Resesyon-an; enpo 
sou revni pèsonèl ak antrepriz yo bese; epi biznis yo ap chwazi zòn tankou Syracus, 
Oswego ak Auburn kòm destinasyon pou devlope ak envesti. 
 
Koulye-a, rejyon-an ap akselere pwojè Sant New York ap grandi ak yon envèstisman 
$500 milyon dola eta-a fè atravè Inisyativ Revitalisation zòn anwo Eta a, Gouvènman 
Cuomo te asire sa nan Desanm 2015. Envestisman 500 milyon dola eta-a pral 
ankouraje biznis prive yo pou yo envesti plis pase 2.5 milya dola – epi plan rejyon an, 
jan li soumèt la, gen pwojè pou bay plis pase 5,900 nouvo djòb. W’ap jwenn plis 
enfòmasyon isit la. 
 
New York Stat Fair 
 
New York Stat Fair, ke Ministè Agrikilti ak Mache Eta New York òganize, fonksyone 
kòmanse nan 25 out pou fini 5 septanm 2016. Misyon Fwa a, ki reflete nan tèm li, “Find 
Your Great,” se pou montre sa ki pi bon nan agrikilti New York pandan lap bay bon jan 
kalite amizman. 
 
Espas New York State Fair la (1,196 karo tè) aktyèlman nan pwosesis pi gwo 
transfòmasyon li te sibi depi li te premye louvri pòt li nan ane 1890. Plan 50 milyon dola 
Gouvènè Cuomo a ap relanse espas sa a nan plizyè fason, amelyore kalite eksperyans 
moun ki renmen ale nan fwa la yo, epi pote pi gwo benefis ekonomik pou rejyon an. 
Amelyorasyon yo genyen ladan yo yon nouvo antre prensipal remakab, ark li a raple 
pòtay ki te akeyi moun ki renmen ale nan fwar la yo nan lane 1900, yon espas mitan 

http://www.etix.com/ticket/v/8927
http://www.wadeshows.com/tickets.asp
http://www.wadeshows.com/tickets.asp
http://regionalcouncils.ny.gov/content/central-new-york


48 karo tè ki pi laj (Wade Shows Midway) ki ka kenbe plis manèj pase avan, epi nouvo 
kote ki dezinye pou pake 315 karavàn (Empire RV Park) ki gen aksè a dlo soutèren, 
sèvis egou ak sèvis elèktrik. Plan-an pral amelyore pozisyon New York State 
Fairgrounds , li pral tounen premye enstalasyon ki louvri tout lanne, ki gen plizyè itilite e 
ki ka atire plis evènmant ak vizitè k’ap soti tout kote nan peyi-a. Ou ka wè desen yo isit 
la.  
 
Anplis Fwa anyèl Eta New York la, Fairgrounds akeyi plizyè douzèn aktivite agrikòl 
pandan tout ane a, sa ki gen ladan kèk nan ekspozisyon cheval ak betay ki gen plis 
prestij nan rejyon Nòdès la. W ap jwenn pwogram evènman kap fèt pandan yon ane 
sou website Fwa-a. ChècheThe Great New York State Fair sou Facebook, swiv 
@NYSFair sou Twitter, epi gade foto Fwa a sou Flickr.com/photos/nysfair. Nouyòkè yo 
envite pou voye lide yo pou Great New York State Fair la nan 
statefairideas@agriculture.ny.gov. Pou plis enfòmasyon sou Ministè Agrikilti ak Mache 
eta New York lan, al sou sitwèb yo an. 

